OFRENDA A SANTiSIMA VIRXE DOS REMEDIOS

Mondoiedo, setembro de 2024

Excelentisimo Don Fernando Garcia Sefior bispo da diocese
Mondofnedo-Ferrol, Seior alcalde de Mondofedo, Alcaldes,
Alcaldesas e representantes das corporacions municipais oferentes
aqui presentes, sefiores doutores e coengos da Igrexa Catedral
Mindoniense, sefior Reitor do Santuario dos Remedios, demais
autoridades, amigos, amigas e vecifianza.

E para min, como Alcalde do Concello de Ortigueira, unha enorme
honra ser hoxe o representante da mifa terra na ofrenda da antiga
provincia de Mondofiedo a Santisima Virxe dos Remedios, patroa da
nosa diocese de Mondofedo- Ferrol.

Preséntome ante ti, con humildade, para pedirche intercesion polas
necesidades que, a dia de hoxe, mais nos preocupan na nosa terra.

Quero pofier a mirada nos nosos maiores e as persoas que dunha
forma ou outra precisan do noso coidado e, sobre todo, na soidade
non desexada.

A Marina, Ferrolterra, Ortegal, e a Terra cha somos un territorio con
infinitas posibilidades pero desgraciadamente con poucas
oportunidades para a mocidade; o que consecuentemente leva a
unha poboacién envellecida.

E obriga nosa, como sociedade, a de educar 4 mocidade en valores de
solidariedade, convivencia e respecto polas xentes de idade
avanzada. E é obriga nosa como responsables politicos o reto de
afrontar decisidons atrevidas que fagan inverter esta piramide
poboacional e politicas que incentiven o encontro interxeracional.

Corren tempos nos que todos estamos aducidos, e non solo a
xuventude, polo brillo superfluo dunha foto para as redes sociais.
Retrato que nos impide ver, vivir, sentir e desfrutar do que hai detras.
Un eclipse dos valores que en realidade son importantes.



Ante a inestabilidade que estamos a vivir polas guerras que nos
bombardean e que provocan tremendas inxustizas e inestabilidade no
mundo pidoche Santisima Virxe dos Remedios que intercedas para
pofier o fin definitivo.

Pidoche tamén, pola crise migratoria que leva a miles de persoas a
facer unha peregrinaxe cara Europa na procura dun futuro
esperanzador. Unha vida préspera que mellore a que tefien na sua
terra pero, por desgraza na maioria dos casos, vese tristemente
truncada pola crueldade da mar e das mafias.

Galicia, como terra migrante, cofiece ben desa fuxida desesperada.
Axudanos a ser tolerantes erradicando o racismo da nosa sociedade e
equilibrar a riqueza con politicas de desenvolvemento nos paises de
orixe gue eviten esta tristisima realidade.

Prégoche polas xeracidns futuras, para que guies aos nenos e nenas
de hoxe a un futuro de convivencia, tolerancia, igualdade e paz. E
prégoche tamén para que ese legado se transmita como modo de
vida de xeracidn en xeracion.

Dende 1938 e con motivo do segundo centenario deste santuario,
Alcaldes e Alcaldesas oferentes dos concellos cabezas dos antigos
partidos xudiciais da provincia de Mondofiedo rendemos contas ante
ti transmitindo as nosas preocupacions e inquedanzas e imploramos a
tUa intercesion para mellorar a sociedade nas que nos toca vivir.
Grazas a Mondofedo por manter viva esta tradicion que nos une
como territorio.

Excelentisimo Sefior Bispo, gustariame concluir pofiendo ante a Virxe
dos Remedios os froitos da sua préxima visita pastoral ao
arciprestazgo do Ortegal. Tera os mellores anfitrions da man dos
nosos reverendos, espero que cofeza a hospitalidade das nosas
xentes e as realidades e carestias do Ortegal. Serd para e o noso
Concello e, para min en particular, unha honra recibilo na nosa terra.

Que a Virxe dos Remedios nos bendiga e conceda un feliz dia.



